
A forza do sol

Os habitantes do municipio de Navia de Suarna (Lugo) din que na montaña é onde o sol quenta a terra para

fecundar o produto máis forte e máis puro. Mais na montaña é onde trona máis; a auga do trono vén quentada

polo sol por medio da descarga eléctrica e "coce" (purifica) a terra eliminando as malas herbas. O sol

presidindo a montaña é identificado coa forza purificadora que "atrempeira" a terra. Por iso consideran que

todo o producido nas terras da montaña (alzadas, searas) é máis forte e ten máis poder alimenticio que nas

terras de abaixo. A palla do centeo producido arriba din que é a única que serve para teitar as pallozas; a herba

da montaña din que alimenta mellor ao gando e, ademais, serve para curalo cando está enfermo ou despois de

parir.

